
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod O‘ktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
bo‘yicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Jo‘raboy – falsafa fanlari doktori, 

professor; 

G‘aybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Mo‘min – falsafa fanlari doktori, 

dotsent; 

O‘roqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Ko‘chimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov G‘aybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Tog‘ayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

of the 20th century, gender, ethnic composition and demographic situation are presented. At the same time, the 

During the research years, cities were divided into the largest, large, large, medium and small cities, and it was 

and oasis cities subordinate to the region and district in this category, which are analyzed in detail. 

Annotatsiya. Ushbu maqolada Qashqadaryo viloyati shaharlarining 1970-1990 yillardagi demografik holati va 
klassifikatsiyasi haqida soʻz yuritiladi. Jumladan, XX asrning 70-80 yillarida viloyat shaharlari aholisi sonining 
oʻsishi, jins, millatlar tarkibi va demografik holatga taʼsir etgan omillar keltirilgan. Shu bilan birga, voha 
shaharlarining 1970, 1979, 1989 va 1990 yillardagi toifasi jadval va diagramma koʻrinishida ishlab chiqilgan. 
Tadqiqot yillarida shaharlar eng yirik, yirik, katta, oʻrta va kichik shaharlar turkumiga ajratilib, viloyat shaharlari 
kichik, oʻrta va katta shaharlar toifasiga kirishi, asosan kichik shaharlardan iborat ekanligi dalillangan. Shuningdek, 
shaharlar – respublika, viloyat, tuman boʻysunuvidagi shaharlarga boʻlinishi va bu toifadagi viloyat va tumanga 
boʻysunuvchi voha shaharlari haqida maʼlumotlar berilib, ular atroflicha tahlil etilgan. 

Kalit soʻzlar: Qashqadaryo viloyati, shahar, shaharlar, demografiya, klassifikatsiya, aholi roʻyxati, aholi soni, 
millat, shahar toifasi, kichik shahar, oʻrta shahar, katta shahar. 

Kirish. Oʻzbekiston aholisi yillar davomida koʻpayib bormoqda va demografik holatiga 

turli omillar taʼsir koʻrsatib kelgan. Respublikaning janubiy hududida joylashgan Qashqadaryo 

viloyatida 12 ta shaharlar joylashgan boʻlib, bu shaharlar sovet davrida xususan, Qarshi  

1926-yilda, Shahrisabz 1929-yilda, vohaning boshqa kentlari 1972-1982-yillarda shahar 

maqomiga sazovor boʻlgan edi. Shaharlar demografiyasidagi oʻzgarishlar koʻpgina sohalar bilan 

bogʻlanadi va jamiyat taraqqiyotida muhim oʻrin tutadi.  

Shaharlar aholi soniga koʻra turkumlanadi. Bu holat fanda klassifikatsiya deb nomlanib, 

lotincha “classis – turkum” va “fasio — boʻlaman” “turkumga boʻlaman” degan maʼnoni 

bildiradi[1]. Shaharlarni oʻrganishda ularning katta-kichikligini bilish muhim hisoblanadi. 

Kelajakda ijtimoiy infrastruktura obyektlarini joylashtirishda shaharlar klassifikatsiyasi 

alohida ahamiyat kasb etadi.  

Tadqiqot obyekti va qoʻllanilgan metodlar. Qashqadaryo viloyati shaharlarining 

1970-1990-yillardagi demografiyasi va klassifikatsiyadagi oʻzgarishlar jarayoni ilmiylik va 

tarixiylik tamoyiliga asoslanib, tizimli ravishda tahlil etilgan. Shuningdek, toʻplamlarda berilgan 

maʼlumotlarga tayangan holda statistik tahlil kabi usullardan foydalanilgan. 

Mavzuga doir adabiyotlar tahlili. Qashqadaryo viloyati shaharlarining demografik 

tarixi koʻpgina tadqiqotlarda oʻz aksini topgan. E.Ahmedov (Oʻzbekiston shaharlari. –Toshkent: 

Oʻzbekiston, 1991.), N.Bobojonova (Oʻzbekistonda ijtimoiy-iqtisodiy munosabatlar (70-80 

yillar misolida). –Toshkent: Sharq, 1999.), A.Togʻayeva (Oʻzbekistonda urbanizatsiya 

jarayonlari va shahar madaniyati muammolari (1950-1990 yillar). –Toshkent: Yangi nashr, 

2017.), K.Polvonov (Qashqadaryo vohasi shaharlari tarixi (1970-2021 yillar). –Toshkent: 

Tamaddun, 2022.) kabilarning tadqiqotlarida mavzuga oid qimmatli maʼlumotlar berilgan.  

Ushbu tadqiqot davomida vohadagi kichik shaharlar bilan birgalikda katta 

shaharlarning demografiyasi va klassifikatsiyasi, shaharlarning koʻp millatli aholiga aylanishiga 

sabab boʻlgan holatlar, ularning mazmun-mohiyati ochib berildi va tahlil qilindi.  

Muhokama. XX asrning 60-70-yillarida Oʻzbekistonda choʻl hududlarini oʻzlashtirish 

borasida ishlar amalga oshirila bordi. Xususan, Qashqadaryo viloyatida Qarshi choʻlining 

oʻzlashtirilishi vohaning iqtisodiy salohiyatiga katta taʼsir etgan jarayonlardan biri boʻldi. 

Choʻlning oʻzlashtirilishi natijasida paxtachilik maydonlari kengayib, zavod va fabrikalarning 

qurilishi jadallashdi hamda yangi ish oʻrinlari paydo boʻldi. Yangi qurilgan, qurilayotgan zavod 

va fabrikalarda malakali mahalliy ishchi-kadrlarga boʻlgan ehtiyoj mavjud boʻlib, ana shu 

ehtiyojni taʼminlash maqsadida Oʻzbekistonga sovet davlatining markaziy hududlaridan 

“mutaxassislar”ning koʻplab koʻchirilib keltirilishi aholi sonining, ayniqsa shahar aholisining 

keskin koʻpayishiga olib keldi[2]. Shu bilan birgalikda, Qashqadaryo viloyatining togʻli 

hududlaridan, jumladan, Qamashi, Dehqonobod, Chiroqchi, Yakkabogʻ, Kitob tumanlari aholisi 

Qarshi choʻliga koʻchirilib keltirildi va aholisi soni ortdi hamda shaharlardagi tabiiy koʻpayish 

aholi sonining ortishiga sabab boʻldi. 

Oʻzbekistonda sovet davrida aholini roʻyxatdan oʻtkazish olti marotaba – 1926, 1939, 

1959, 1970, 1979, 1989-yillarda amalga oshirilgan va aholi soni koʻpayib bordi. 1970-yilda 

Qashqadaryo viloyatida ikkita aholi maskani – Qarshi va Shahrisabz shahar maqomida boʻlgan. 

Bu paytda Qarshi (71,1 ming) va Shahrisabz (27,3 ming) shaharlarida 98,4 ming aholi istiqomat 

qilgan edi. Viloyatda shaharlar miqdori va ulardagi aholi soni koʻpayib bordi. Keyingi yillarda 

aholi sonining ancha ortib borishi statistik toʻplamlarda oʻz aksini topgan. Sovet davrida  

1979-yil 17-24-yanvar va 1989-yil 12-19-yanvar kunlari Butunittifoq aholi roʻyxati olingan 

boʻlib, bu haqidagi statistik maʼlumotnomalarda[3] viloyat shaharlarida aholi soni oʻsib 

borganligini koʻrish mumkin.  

Olingan natijalar va ularning tahlili. 1979 va 1989-yillarda viloyat markazi Qarshi va 

Shahrisabz shaharlari aholisi 1.4 martaga koʻpaygan. Asosan, tabiiy koʻpayish natijasida aholi 

soni ortib borgan. Sovet davrining soʻnggi yillarida ikkala shahar aholisi yanada koʻpaydi.  

1990-yilda viloyat markazi Qarshi shahrida 180.8 ming aholi boʻlsa, Shahrisabz shahrida esa 

55.0 ming aholi istiqomat qilgan[4].  

Vohada ulkan bunyodkorlik ishlari amalga oshirildi va yangi yerlarning oʻzlashtirilishi 

natijasida aholi maskanlarining qiyofasi oʻzgardi. Qator aholi maskanlari — Beshkent, Koson, 

Kitob, Muborak, Talimarjon, Chiroqchi, Yakkabogʻ, Yangi Nishon, Qamashi, Gʻuzorga shahar 

maqomi berildi. Yangi tashkil etilgan shaharlarda aholi soni ham oʻsib borgan.  

Statistik maʼlumotda keltirilishicha, shaharlarda aholi soni turlicha boʻlganligini 

keltirish mumkin. Tarixi uzoq oʻtmishga borib taqaladigan aholi maskanlarida aholi soni 

koʻpligi bilan, aksincha, choʻlni oʻzlashtirilishi natijasida paydo boʻlgan shaharlar aholisi soni 

kamligi bilan ajralib turgan. 1989-yilda oʻtkazilgan aholi roʻyxati maʼlumotlariga koʻra, 

vohadagi kichik shaharlar orasida, aholi sonining koʻpligi jihatidan Koson va Kitob shaharlari 

ustun turgan. Kosonda 40 680 nafar, Kitob shahrida 28 566 nafar aholi istiqomat qilgan.  

Qarshi choʻlining oʻzlashtirilishi natijasida Yangi Nishon va Talimarjon shaharlariga asos 

solingan edi. Bu shaharlar aholisi soni kichik shaharlar orasida kamligi bilan ajralib turgan. 

1989-yilda Yangi Nishon shahrida 7 471 nafar va Talimarjon shahrida 6 712 nafar aholi 

yashagan.  

Quyidagi jadvalda keltirilganidek, Qashqadaryo viloyatida shaharlar aholisi soni 

koʻpayib borganligini koʻrish mumkin. Shaharlarda oʻsish holati turlicha boʻlgan va bunga yangi 

ish oʻrinlarining yaratib borilganligini aholi sonining oʻsishiga sabab sifatida koʻrsatiladi. Aholi 

roʻyxati oʻtkazilgan 1979 va 1989-yillarda shaharlarning oʻsish koʻrsatkichlari taqqoslanganda 

quyidagicha boʻldi: eng yuqori holat Muborak (2.1) va Beshkent (1.9) shaharlarida boʻlsa, past 

koʻrsatkich Talimarjon (1) shahrida boʻldi. 

Qashqadaryo viloyati shaharlari aholisi sonining o‘sishi[5] 

№ Shaharlar  1970 1979 1989 
1979 va 1989 yy 

oʻsish koʻrsatkichi 
(marta) 

1990 

1 Qarshi  71.1 107404 154707 1.4 180.8 
2 Shahrisabz  27.3 36472 52453 1.4 55.0 
3 Koson   - 28313 40680 1.4 40.0 
4 Muborak   - 9231 19947 2.1 40.0 
5 Talimarjon   - 6687 6712 1 10.0 
6 Kitob   - 18491 28566 1.5 30.0 
7 Gʻuzor   - 12670 17032 1.3 21.0 
8 Beshkent  - 6006 11562 1.9 12.0 
9 Qamashi   - 15678 22307 1.4 22.0 
10 Yakkabogʻ   - 12098 17191 1.4 16.0 
11 Chiroqchi   - (8428) 13275 (1.5) 12.0 
12 Yangi Nishon  - (3979) 7471 (1.8) 7.0 

Kichik shaharlarning aholisi soni koʻpayib borsa-da, ammo viloyat shaharlari 

miqyosidagi, yaʼni, foiz hisobidagi koʻrsatkichi kamaygan. 1979-yilda viloyat aholisining 10,2 

foizi, 1989-yilda 8,6 foizi “yangi” shaharlarda istiqomat qildi. Bu viloyatda shahar aholisiga 

nisbatan qishloq aholisining koʻpayish koʻrsatkichi yuqorilab borganini bildiradi. Umuman, 

1989-yilda koʻrib chiqilayotgan shaharlarda jami aholi soni 184 ming 743 kishini tashkil 

etgan[6]. 

Qashqadaryo viloyatida 1970-yilda 2 ta shaharlarda – Qarshi va Shahrisabz shaharlarida 

98.4 ming kishi istiqomat qilgan. Yillar davomida aholi soni turli omillar sababli ortib bordi. 

Viloyatda yangi ish oʻrinlarining ortishi aholining oʻsishiga sabab boʻlganligini alohida 

taʼkidlash mumkin. 1990-yilga kelib, viloyatdagi 12 ta shaharlarda 445.8 ming aholi istiqomat 

qildi. Umuman, viloyatda shaharlar soni va ulardagi aholi soni ortib bordi.  

Sovet davrida Oʻzbekiston shaharlari aholisining jins tarkibida ham muayyan 

oʻzgarishlar boʻldi. Aholi roʻyxati oʻtkazilgan yillarda, yaʼni, 1979 va 1989-yillarda viloyat 

markazi Qarshi shahri aholisi sonida erkaklarning ulushi koʻpligi bilan ajralib turganligini 

taʼkidlash mumkin. Mazkur yillarda Shahrisabz shahrida esa ayollar sonining ustunligi 

kuzatiladi.  

Viloyatda “yangi” tashkil etilgan shaharlar aholisining jins tarkibi ham  turlicha boʻlib, 

ayollarning jami aholi sonidagi ulushi ortib borgan. Masalan, 1979 yilda Muborak, Talimarjon, 

Qamashi shaharlarida erkaklar, Koson, Kitob, Gʻuzor, Beshkent shaharlarida ayollar sonining 

ustunligi kuzatilgan boʻlsa, faqat Yakkabogʻ shahrida har ikkala jinsning tengligi kuzatildi.  

Qashqadaryo viloyati shaharlari aholisining jinsga oid tarkibi[7] 

№ 

Shaharlar 
1979-yil 

Jami aholi 
erkaklar ayollar 

soni % soni % 
1 Qarshi 107404 55724 51,9 51680 48,1 
2 Shahrisabz 36472 17809 48,8 18663 51,2 
3 Koson 28313 13983 49,4 14330 50,6 
4 Muborak 9231 4955 53,7 4276 46,3 
5 Talimarjon 6687 3486 52,1 3201 47,9 
6 Kitob 18491 9020 48,8 9471 51,2 
7 Gʻuzor 12670 6271 49,5 6399 50,5 
8 Beshkent 6006 2989 49,8 3017 50,2 
9 Qamashi 15678 7867 50,2 7811 49,8 
10 Yakkabogʻ 12098 6048 50 6050 50 

 

Oradan oʻn yil oʻtib, 1989-yilgi aholi roʻyxati maʼlumotiga koʻra, Beshkent, Koson, Kitob, 

Talimarjon, Chiroqchi, Yakkabogʻ, Qamashi, Gʻuzor shaharlarida ayollar koʻpchilikni tashkil 

etgan, faqatgina Muborak va Yangi Nishon shaharlari aholisi sonida erkaklarning ulushi yuqori 

boʻldi. 

Qashqadaryo viloyati shaharlarida XX asrning 70-80-yillarida turli millat vakillari 

istiqomat qildi. Bunga sabab sifatida quyidagilarni taʼkidlash mumkin: 

1) Ikkinchi jahon urushi yillarida Ittifoqning baʼzi sanoat korxonalarining Oʻzbekistonga 

koʻchirilishi va ular bilan birga turli millat vakillarining kelishi; 

2) Urush yillarida Ittifoqning Yevropa qismida ota-onasiz qolgan bolalarning muayyan 

qismi Oʻzbekistonga koʻchirilishi; 

3) Qarshi choʻlining oʻzlashtirilishi bilan ish oʻrni ortib borganligi va turli millat 

vakillarining ishlash uchun kelishi va boshqalar. 

Qashqadaryo viloyatida aholi sonida oʻzbeklar yetakchi oʻrinda boʻlgan, albatta. Jadvalda 

keltirilganidek, 1990-yilgi aholi sonida oʻzbeklardan keyin rus va tojik millatiga mansub 

kishilar koʻpchilikni tashkil etgan. 

Qashqadaryo viloyati aholisining millatlar tarkibi[8] 

 

  

Sovet davrining soʻnggi yillarida shaharlar aholisi soniga koʻra besh turkumga boʻlinib, 

ularda aholi soni quyidagicha belgilangan:  

1) eng yirik shaharlar – aholisi 500 mingdan ortiq boʻlgan; 

2) yirik shaharlar – aholisi 250-500 ming kishigacha; 

3) katta shaharlar – aholisi 100-250 ming kishigacha; 

4) oʻrta shaharlar – aholisi 50 ming kishidan-100 ming kishigacha; 

5) kichik shaharlar – aholisi 50 ming kishigacha boʻlgan shaharlar[9]. 

1989-yilda Oʻzbekistonda 124 ta shaharlar boʻlib, ulardan 101 tasi kichik, 7 tasi oʻrta, 12 

tasi katta shaharlar (Angren, Buxoro, Jizzax, Margʻilon, Navoiy, Nukus, Olmaliq, Qarshi, Qoʻqon, 

Urganch, Fargʻona, Chirchiq), 3 tasi yirik shaharlar (Samarqand, Namangan, Andijon), 1 tasi eng 

yirik (Toshkent) shaharlar toifasiga kirgan[10]. Respublikadagi shaharlarning 81.4 foizi kichik 

va 5.6 foizi oʻrta shaharlar turkumiga kirsa, 9.6 foizi katta shaharlar edi. 

Qashqadaryo viloyatida 1970-yilda ikkita hudud – Qarshi va Shahrisabz shahar 

maqomida boʻlib, Shahrisabz kichik shahar (aholi soni 50 minggacha), Qarshi – oʻrta shahar 

(aholi soni 50-100 minggacha) turkumiga kirgan. Sovet davrida Butunittifoq aholi roʻyxati 

oʻtkazilgan yil (1979 va 1989-yil) larda Qashqadaryo viloyati shaharlari aholisida oʻsish 

kuzatilib, klassifikatsiyasida oʻzgarishlar boʻldi.  

Aholisi 50 minggacha boʻlgan kichik shaharlar vohadagi shaharlarning asosiy qismini 

tashkil etgan. Bunday shaharlar viloyatda 1979 yilda jami 9 tani tashkil etgan boʻlib, bu 

toifadagi shaharlarga — Beshkent, Koson, Kitob, Muborak, Talimarjon, Shahrisabz, Yakkabogʻ, 

Qamashi, Gʻuzor shaharlari kirgan. Viloyatdagi shaharlarning 90 foizi shu toifadagi shaharlar 

sirasiga kirgan edi. 

 
№ 

 
Millatlar 

1990 yilda 

Aholi soni Jami aholiga nisbatan % 
 Viloyat boʻyicha 1643603 - 

1 oʻzbek 1447637 88.07 
2 qoraqalpoq 110 0.006 
3 rus 37003 2.251 
4 ukrain 4315 0.262 
5 belorus 1348 0.082 
6 qozoq 1897 0.115 
7 ozarbayjon 3298 0.200 
8 qirgʻiz 215 0.013 
9 tojik 82191 5.000 

10 turkman 20294 1.234 
11 tatar 20383 1.240 
12 koreys 1968 0.119 
13 boshqa millatlar 22944 1.395 

Viloyatda faqatgina Qarshi shahri katta shaharlar (aholisi 100-250 minggacha) 

turkumiga kirgan. Viloyatdagi shaharlarning 10 foizi bu toifadagi shaharlar edi. Shuningdek, bu 

paytda oʻrta, yirik va eng yirik shaharlar toifasiga kiradigan shaharlar mavjud boʻlmagan.  

Viloyatda jami shaharlar soni 10 tani tashkil etgan.   

Qashqadaryo viloyatida shaharlar va ulardagi aholi soni oʻsib bordi. 1989-yilda viloyat 

shaharlari klassifikatsiyasining koʻrinishi quyidagicha boʻldi: kichik shaharlar 10 tani tashkil 

etgani holda, Shahrisabz shahri oʻrta va Qarshi shahri esa katta shaharlar toifasiga kirdi. Bu 

paytda viloyatda shaharlar soni 12 ta boʻlgan. 

Qashqadaryo viloyati shaharlari tasnifi (1989-yil) 

№ 
Shaharlar 
pogʻonasi 

Aholi 
soni 

Shaharlar 
toifasi 

Qashqadaryo 
viloyatida 

1 I 
50 

minggacha 
kichik 
shahar 

Beshkent, Koson, 
Kitob, Muborak, 

Talimarjon, Chiroqchi, 
Yangi Nishon, 

Yakkabogʻ, Qamashi, 
Gʻuzor 

2 II 
50 dan 100 
minggacha 

oʻrta 
shahar 

Shahrisabz 

3 III 
100 dan 250 
minggacha 

katta 
shahar 

Qarshi 

4 IV 
250 dan 500 
minggacha 

yirik 
shahar 

 

5 V 
500 mingdan 

ortiq 
eng yirik shahar  

 Jami   12 ta 
 

1990-yilda viloyat shaharlarining klassifikatsiyasi 1989-yildagidek boʻlib, oʻzgarishsiz 

qoldi[11].  

Adabiyotda berilishicha, shaharlar – respublika, viloyat, tuman boʻysunuvidagi 

shaharlarga boʻlingan. Respublika boʻysunuvidagi shaharlar sirasiga aholisi 500 mingdan ortiq, 

yirik iqtisodiy, madaniy markaz hisoblangan shaharlar kirgan. 

Viloyat boʻysunuvidagi shaharlar qatoriga muhim sanoat ahamiyatiga molik, iqtisodiy 

va madaniy markaz hisoblangan, aholisi 30 ming kishidan kam boʻlmagan shahar yoki shahar 

posyolkalari kirgan. Ayrim hollarda, sanoat va madaniy-siyosiy jihatdan alohida ahamiyatga 

ega boʻlgan hamda ijtimoiy-iqtisodiy taraqqiyot va aholi oʻsishi borasida qulay istiqbolga ega 

boʻlgan shaharlar aholisi 30 mingdan kam boʻlsa ham viloyatga boʻysunuvchi shaharlar 

kategoriyasiga kiritilgan. 

Tumanga boʻysunuvchi shaharlar qatoriga sanoat korxonalari, kommunal xoʻjaligi, 

davlat turar-joy fondi, rivojlangan ijtimoiy-madaniy tashkilotlari, savdo-sotiq, va umumiy 

ovqatlanish, maishiy xizmat koʻrsatish muassasalari mavjud boʻlgan hamda aholisi 7 mingdan 

kam boʻlmagan shahar va shahar posyolkalari kirgan[12]. Bunday shaharlardagi aholining 

uchdan ikki qismidan koʻprogʻi ishchi va xizmatchilardan iborat boʻlishi lozim boʻlgan. 

Qashqadaryo viloyatida viloyatga va tumanga boʻysunuvchi shaharlar boʻlib, shu 

maqomda boʻlib keldi. 1990-yilga kelib 5 ta shahar (Qarshi, Shahrisabz, Kitob, Koson, Muborak) 

viloyat boʻysunuvidagi va 7 ta shahar (Beshkent, Talimarjon, Chiroqchi, Yangi Nishon, 

Yakkabogʻ, Qamashi, Gʻuzor) tumanga boʻysunuvchi shaharlar hisoblangan. 

  

 
 

Xulosa. XX asrning 60-70-yillarida Qashqadaryo viloyatida Qarshi choʻlining 

oʻzlashtirilishi, aholi maskanlarida zavod-fabrikalarning qurilib, ishga tushirilishi shaharlar 

miqdori va ulardagi aholi sonining sezilarli darajada oʻsishiga sabab boʻldi. Aholi roʻyxati 

oʻtkazilgan 1979, 1989-yillarda voha shaharlari aholisi soni ortdi. Tadqiqot yillarida shaharlar 

aholisi tarkibida erkaklarga nisbatan ayollarning ulushi yuqori boʻldi. Viloyat shaharlarida turli 

millat vakillari istiqomat qilib, aholining milliy tarkibida oʻzbeklardan keyin tojik va rus 

millatiga mansub kishilar koʻpchilikni tashkil etgan. 

1970-1990-yillarda viloyat shaharlari klassifikatsiyasida juda katta oʻzgarishlar boʻlgan. 

Aholi soni 50 minggacha boʻlgan kichik shaharlar 1970-yilda bittani tashkil etgan boʻlsa, 1990-

yilda 10 ta boʻldi. Viloyat hududida oʻrta (aholi soni 50-100 minggacha) shaharlar soni 

oʻzgarishsiz qolib, bittani tashkil etgan. 1970-yilda katta (aholi soni 100-250 minggacha) 

shaharlar umuman yoʻq edi, 1990-yilga kelib viloyat markazi Qarshi shahri ushbu toifaga kirdi. 

Viloyatga boʻysunuvchi shaharlar 1970-yilda 2 ta boʻlgani holda, 1990-yilda koʻpayib, 5 taga 

yetdi. Tumanga boʻysunuvchi shaharlar 1970-yilda umuman yoʻq edi, 1990-yilda ular 7 tani 

tashkil etdi. 

Shaharlar tarixi qiziqarli va munozarali mavzular sirasiga kiradi. Keltirilgan tarixiy 

maʼlumotlar Oʻzbekiston shaharlari tarixiga oid ilmiy bilimlarning yanada koʻpayishiga xizmat 

qiladi. 

